المشهد الأول ..... الولد مرتاح كتير في داخل البيت وفجأة دق الباب ...... 

الولد : مين ؟
يسوع : أنا يسوع 
الولد: شو ؟ يسوع يا اهلا تفضل تفضل يسوع أهلا وسهلا شرفت 
الولد يكلم الأطفال بالمخيم 
الولد: وين بدي قعده ؟ شو رأيكن بقعده بأحسن غرفة عندي ..... اكيد رح يحبني
الولد : تفضل تفضل يسوع أنا رح قعدك بأحسن زاوية بالبيت يعني رح أعطيك أكتر غرفة منيحة.  أي أنا كم يسوع عندي .. 
(يسوع يبتسم) وفجأة يدق الباب
الولد : مين ؟؟  (وهو عم يفتح الباب )
الشيطان : هيدا انا الشيطان (يتعارك هو والشيطان على الباب )
الشيطان:  ههههه أنا بدي فوت عا بيتك غصبن عنك ...... 
الولد : لا ما رح خليك رح ضل أتخانق معك لحتى كحشك  (بيربح الولد (
الولد يتكلم مع الأولاد .... 
الولد: وينو يسوع ما ساعدني ......ما بيقولو أنه الشرير ما بيقدر يقرب إذا كان يسوع هون ؟ 
الولد : يسوع يسوع .... أنت ليش ما ساعدتني  أنا عطيتك أحسن غرفة بالبيت .ليه هيك ما كحشته من البيت 
يسوع : لا أنا ما بكحشه .  أصلا أنا إلي غرفة بالبيت يعني غريب بس أنت صاحب البيت ما بقدر  اكحش ضيوفك 
الولد : شو هالحكي يا يسوع أنت من أهل البيت .طيب طيب رح أعطيك نص البيت  اوكي 
الشيطان مرة تانية بيتخانق مع الولد .... وكان رح يربح عالولد بس بيرجع الولد بيربح 
الولد: يا ويلي شو هالمعركة كنا رحنا فيها ...اه صحيح وين يسوع
الولد: ....يسوع معقول أنت ما ساعدتني وقفت غريب هيك ......
يسوع: يسوع أنا غريب ما إلي غير نص البيت وهيدا ضيفك دق على بابك ....
الولد:  شو غريب يسوع 
يسوع : بس يكون البيت إلي بيقدر اكحش مين ما بدي ....
الولد : طيب يا يسوع البيت إلك اوكي ...
يندق الباب وبيطلع الشيطان بيجهز حالو الولد لحتى يتخانق مع الشيطان بس الشيطان ببكون قويان وجايب معو اصحابه الشياطين
الشيطان : هههههههه هالمرة ما رح تقدرلي ههههههه
يسوع بوقف الولد وبروح هو بيقتح الباب ... بشوفوا الشيطان وبقول 
الشيطان : يا ويلي يسوع 
وبيهرب وبيصير يقول لرفقاتو الشياطين
الشيطان:  هيدا البيت  ليسوع  ما حدا يقرب. 

